
pa nchapa nchAshadviShNunAmANi

பஞ்சபஞ்சாஶத்³விஷ்ணுநாமாநி

அக்³நிருவாச -

ஜபந் வை பஞ்சபஞ்சாஶத்³விஷ்ணுநாமாநி யோ நர: ।
மந்த்ரஜப்யாதி³ப²லபா⁴க்தீர்தே²ஷ்வர்சாதி³ சாக்ஷயம் ॥ 1॥
புஷ்கரே புண்ட³ரீகாக்ஷம் க³யாயாஞ்ச க³தா³த⁴ரம் ।
ராக⁴வஞ்சித்ரகூடே து ப்ரபா⁴ஸே தை³த்யஸூத³நம் ॥ 2॥
ஜயம் ஜயந்த்யாம் தத்³வச்ச ஜயந்தம் ஹஸ்திநாபுரே ।
வாராஹம் வர்த⁴மாநே ச காஶ்மீரே சக்ரபாணிநம் ॥ 3॥
ஜநார்த³நஞ்ச குப்³ஜாம்ரே மது²ராயாஞ்ச கேஶவம் ।
குப்³ஜாம்ரகே ஹ்ரு’ஷீகேஶம் க³ங்கா³த்³வாரே ஜடாத⁴ரம் ॥ 4॥
ஶாலக்³ராமே மஹாயோக³ம் ஹரிம் கோ³ப³ர்த⁴நாசலே ।
பிண்டா³ரகே சதுர்வாஹும் ஶங்கோ²த்³தா⁴ரே ச ஶங்கி²நம் ॥ 5॥
வாமநஞ்ச குருக்ஷேத்ரே யமுநாயாம் த்ரிவிக்ரமம் ।
விஶ்வேஶ்வரம் ததா² ஶோணே கபிலம் பூர்வஸாக³ரே ॥ 6॥
விஷ்ணும் மஹோத³தௌ⁴ வித்³யாத்³க³ங்கா³ஸாக³ரஸங்க³மே ।
வநமாலஞ்ச கிஷ்கிந்த்⁴யாம் தே³வம் ரைவதகம் விது:³ ॥ 7॥
காஶீதடே மஹாயோக³ம் விரஜாயாம் ரிபுஞ்ஜயம் ।
விஶாக²யூபே ஹ்யஜிதந்நேபாலே லோகபா⁴வநம் ॥ 8॥
த்³வாரகாயாம் வித்³தி⁴ க்ரு’ஷ்ணம் மந்த³ரே மது⁴ஸூத³நம் ।
லோகாகுலே ரிபுஹரம் ஶாலக்³ராமே ஹரிம் ஸ்மரேத் ॥ 9॥
புருஷம் பூருஷவடே விமலே ச ஜக³த்ப்ரபு⁴ம் ।
அநந்தம் ஸைந்த⁴வாரண்யே த³ண்ட³கே ஶார்ங்க³தா⁴ரிணம் ॥ 10॥
உத்பலாவர்தகே ஸௌரீம் நர்மதா³யாம் ஶ்ரிய: பதிம் ।
தா³மோத³ரம் ரைவதகே நந்தா³யாம் ஜலஶாயிநம் ॥ 11॥

பஞ்சபஞ்சாஶத்³விஷ்ணுநாமாநி

கோ³பீஶ்வரஞ்ச ஸிந்த்⁴வப்³தௌ⁴ மாஹேந்த்³ரே சாச்யுதம் விடு: ।
ஸஹாத்³ரௌ தே³வதே³வேஶம் வைகுண்ட²ம் மாக³தே⁴ வநே ॥ 12॥
ஸர்வபாபஹரம் விந்த்⁴யே ஔட்³ரே து புருஷோத்தமம் ।
ஆத்மாநம் ஹ்ரு’த³யே வித்³தி⁴ ஜபதாம் பு⁴க்திமுக்தித³ம் ॥ 13॥
வடே வடே வைஶ்ரவணம் சத்வரே சத்வரே ஶிவம் ।
பர்வதே பர்வதே ராமம் ஸர்வத்ர மது⁴ஸூத³நம் ॥ 14॥
நரம் பூ⁴மௌ ததா² வ்யோம்நி வஶிஷ்டே² க³ருட³த்⁴வஜம் ।
வாஸுதே³வஞ்ச ஸர்வத்ர ஸம்ஸ்மரந் பு⁴க்திமுக்திபா⁴க் ॥ 15॥
நாமாந்யேதாநி விஷ்ணோஶ்ச ஜப்த்வா ஸர்வமவாப்நுயாத் ।
க்ஷேத்ரேஷ்வேதேஷு யத் ஶ்ராத்³த⁴ம் தா³நம் ஜப்யஞ்ச தர்பணம் ॥ 16॥
தத்ஸர்வம் கோடிகு³ணிதம் ம்ரு’தோ ப்³ரஹ்மமயோ ப⁴வேத் ।
ய: படே²த் ஶ‍்ரு’ணுயாத்³வாபி நிர்மல:ஸ்வர்க³மாப்நுயாத் ॥ 17॥
இத்யாக்³நேயே மஹாபுராணே பஞ்சபஞ்சாஶத்³விஷ்ணுநாமாநி நாம
சதுரதி⁴கத்ரிஶததமோऽத்⁴யாய: ॥ 304॥

